
ᒥᔅᑕ. ᑖᓂᐅᓪ ᓯᐅᑦᓴᒃ (Mr. Daniel Shewchuk) 

ᐃᑦᓯᕙᐅᑕᖅ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑎᑎᕋᕐᕕᐅᓪᓗᓂ ᑕᖅᑭᐊᓗᒃ ᓴᑖ 

tsataa@nwmb.com 

 

 

 

ᑎᑎᕋᕐᕕᐅᔪᖅ ᒥᔅᑕ ᓯᐅᑦᓴᒃ: 

 

ᑎᑎᕋᖅᑐᖓ  ᐱᔾᔪᑎᒋᓪᓗᒍ ᒥᓂᔅᑕᐅᓚᐅᖅᑑᑦ ᓕᕙᓪᓐᒃ (Leblanc) ᑎᑎᕋᐅᑎᒋᓚᐅᖅᑕᖓᓄᑦ ᐃᓕᓐᓄᑦ 

ᐅᓪᓗᖓᓂ ᐄᐳᓗ 26, 2018, ᖃᐅᔨᒃᑲᐃᒍᑎᐅᓪᓗᓂ ᐃᓕᓐᓄᑦ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᑐᑦᓯᕋᕐᒪᑕ 

ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᒃ (NWMB) ᐊᖏᖁᔨᓪᓗᓂ ᑎᑎᕋᖅᑕᐅᔨᒪᔪᓂ ᐸᐃᑉᐹᓂᒃ 

ᐊᑦᑕᓇᖅᑐᒦᑦᑐᓄᒃ ᐃᒪᕐᒥᐅᑕᓄᑦ ᐆᒪᔪᓄᑦ (SAR) ᓇᓗᓇᐃᖅᑕᐅᒪᔪᓂ ᐊᑐᐊᒐᕐᓂ (Article 5.2.34 (d) (i) 

ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᖓᓂ (NLCA), ᑕᒪᓐᓇᓗ ᒪᓕᑦᑐᖅ ᐊᖏᖅᑕᐅᕙᓪᓕᐊᒍᑎᖏᑦᑕ 

ᐊᑐᐊᒐᖏᓐᓂ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᓂᒃ (NLCA). 

ᑕᒪᓐᓇ ᑎᑭᐅᑎᓯᒪᔪᑦ ᐅᖃᖃᑎᒌᒍᑎᐅᓯᒪᔪᓄᑦ, ᐱᒋᐊᓚᐅᖅᑐᓂ 2016-ᒥ, ᐅᖃᖃᑎᒌᑦᓯᒪᑎᓪᓗᓯ ᐅᕙᓐᓂᒃ 

ᓯᕗᓪᓕᐅᓚᐅᖅᑐᒥᒃ ᑐᑦᓯᕋᖅᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᖏᖅᑕᐅᖁᔨᓪᓗᓂ 

ᑎᑎᕋᐅᑕᐅᓯᒪᔪᓂᒃ 1) ᖃᓄᐃᓕᐅᕈᑎᑦᓴᐃᑦ ᐸᕐᓇᐅᑏᑦ ᓴᖅᐱᓕᓐᓂ ᐊᖏᓂᖅᐸᐅᔪᓂ, ᐅᐊᓐᓇᖅᐸᓯᒃ ᓂᒋᕐᒥ 

ᐊᑦᓛᓐᑎᒃ ᐃᒪᕕᖓᑕ ᖃᑦᓯᐅᓂᖏᓐᓂ; 2) ᐋᖅᑭᒋᐊᖅᑕᐅᓯᒪᔪᖅ ᐅᑎᖅᑎᑦᓰᒐᓱᐊᕈᑏᑦ ᖃᓄᖅᑑᖅᓯᒪᓂᒃᑯᑦ 

ᐅᐊᓐᓇᖓᓂ ᐆᒐᐅᔭᐃᑦ ᑕᖅᓴᓪᓛᔪᐃᓪᓗ ᐆᒐᐅᔭᐃᑦ, ᐊᒻᒪᓗ ᐊᐅᓚᑦᓯᒍᑎᓄᑦ ᐸᕐᓇᐅᑎᐅᓯᒪᔪᑦ ᐊᑦᓛᓐᑎᒃ 

ᐃᒪᕕᖓᓂ ᐆᒐᐅᔭᓄᑦ; ᐊᒻᒪᓗ 3) ᖃᓄᐃᓕᐅᕈᑎᑦᓴᐃᑦ ᐸᕐᓇᑕᐅᓯᒪᔪᑦ ᑕᒪᒃᑯᓄᖓ ᐅᐊᓐᓇᕐᒥ ᐆᒐᐅᔭᐃᑦ 

ᑖᒃᑯᐊᓗ ᐆᒐᐅᔭᐃᑦ ᑕᖅᓴᓪᓛᔪᑦ. ᑎᑎᕋᖅᑕᐅᒌᖅᐸᓪᓕᐊᓂᖏᑦ ᑕᒪᒃᑯᐊ ᐸᐃᑉᐹᑦ ᐊᑐᐃᓐᓇᐅᓕᖅᑐᑦ 

ᐊᖏᕈᓐᓇᓕᖅᑕᓯ ᑲᑎᒪᔨᑎᒍᑦ, ᑕᒪᓐᓇ ᒪᓕᑦᑐᖅ ᐊᑐᐊᒐᖏᓐᓂ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᖏᓐᓂ, 

ᑖᒃᑯᐊ ᐊᑕᖃᓯᐅᑎᔪᑦ ᑖᑦᓱᒥᖓ ᑎᑎᖅᑲᓕᐊᕆᔭᕐᓂᒃ. ᒪᕐᕉᒃ ᐆᒐᐅᔭᓕᕆᔫᒃ ᑎᑎᖅᑲᖏᑦ 

ᐃᓄᒃᑎᑑᓕᖅᑕᐅᓯᒪᔪᑦ. ᓴᖅᐱᓕᓐᓂ ᐊᖏᓂᖅᐸᐅᔪᑦ ᖃᓄᐃᓕᐅᕈᑎᑦᓴᐃᑦ ᐸᕐᓇᑕᐅᓯᒪᔪᑦ, 

ᐱᑕᖃᓗᐊᖅᐸᖏᒻᒪᑕ ᓄᓇᕗᑦ ᐃᒪᖁᑎᖏᓐᓂ, ᑖᒃᑯᑐᐊᖅ ᓇᐃᓪᓕᒋᐊᖅᓯᒪᔪᖏᑦ ᑎᑎᖅᑲᖁᑎᖏᑦ 

ᐃᓄᒃᑎᑑᓕᖅᑕᐅᓯᒪᔪᑦ. 

mailto:tsataa@nwmb.com


 

2 
 

ᖁᕕᐊᓱᒐᔭᖅᑐᖓ ᑖᒃᑯᐊ ᐱᖓᓱᑦ ᑎᑎᕋᖅᓯᒪᔪᑦ ᐃᓚᑕᐅᔪᓐᓇᖅᐸᑕ ᑲᑎᒪᔾᔪᑎᔅᓴᓄᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᓯᑎᐱᕆ 2019 ᑲᑎᒪᓂᐊᖅᑎᓪᓗᒋᑦ. ᖃᐅᔨᓴᖅᑕᐅᔾᔪᑎᔅᓴᑦ, ᐊᑏᑐᖅ 

ᖃᐅᔨᒃᑲᐃᒋᑦ ᐊᖏᕐᓂᕐᒧᑦ ᐊᓪᓚᕝᕕᒐᓄᑦ ᒫᓐᓇᓵᖅ ᐃᓱᐊᓈᕈᑎᒋᓗᒋᑦ ᑲᑎᒪᓂᐊᖅᑎᓪᓗᒋᑦ. ᑕᐃᒫᑦᓴᐃᓐᓇᖅ 

ᒪᓕᑦᑕᐅᖃᑦᑕᕐᓂᐊᓕᖅᑐᑦ ᐊᓯᓕᒫᖏᑦ ᓯᕗᓂᑦᓴᑎᓐᓂ ᐃᒪᕐᒥᐅᑕᓕᕆᔨᕐᔪᐊᒃᑯᑦ ᐊᑦᑕᓇᖅᑐᒦᑦᑐᓄᑦ 

ᓄᖑᑐᐃᓐᓇᕆᐊᖃᖅᑐᓄᑦ ᐆᒪᔪᓄᑦ (DFO SAR) ᖃᓄᖅᑑᕈᑏᑦ, ᐸᕐᓇᐅᑏᑦ ᐊᒻᒪᓗ ᐊᐅᓚᑦᓯᓂᕐᒧᑦ 

ᐸᕐᓇᐅᑎᐅᔪᑦ. ᐅᖃᓕᒫᒃᑲᓐᓂᓚᐅᖅᑎᓪᓗᓯ, ᐊᖏᖅᓯᒪᓂᓯ ᖃᐅᔨᒃᑲᐅᑎᓗᒍ ᐊᓪᓚᒡᕕᒐᓄᑦ.  

ᐅᖃᒃᑲᓐᓂᕈᒪᒻᒥᔪᖓ ᐃᒪᕐᒥᐅᑕᓕᕆᔨᕐᔪᐊᒃᑯᑦ (DFO) ᐱᓕᕆᖃᑎᖃᕈᒪᒻᒪᑕ ᐊᕙᑎᓕᕆᔨᒃᑯᓐᓂ ᓯᓚᐅᓪᓗ 

ᐊᓯᔾᔨᐸᓪᓕᐊᓂᖓᓄᑦ ᑲᓇᑕᒥ ᐱᓕᕆᕕᖓᓂ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ 

ᓄᑖᙳᕆᐊᕐᓗᒍ 2008-ᒥ ᑐᑭᓯᐊᖃᑎᒌᒍᑎ ᑎᑎᕋᐅᑎᐅᓯᒪᔪᖅ, “ᑐᑭᓯᖃᑎᒌᓐᓂᖅ ᐋᖅᑭᒋᐊᖅᑕᐅᓂᖏᓐᓄᑦ 

ᓇᓗᓇᐃᖅᓯᒍᑏᑦ ᐱᑕᖃᓗᐊᙱᑦᑐᓄᑦ, ᐊᑦᑕᓇᖅᑐᒦᑦᑐᓄᑦ ᐊᒻᒪᓗ ᓄᖑᑐᐃᓐᓇᕆᐊᖃᖅᑐᓄᑦ ᐆᒪᔪᓄᑦ 

ᐊᑖᓂ ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᓂ ᐊᒻᒪᓗ ᑎᑎᖅᑕᐅᕙᓐᓂᖏᑦ ᐆᒪᔪᐃᑦ ᐊᑦᑕᓇᖅᑐᒦᓐᓂᖏᑦ ᐊᑖᒍᑦ 

ᐆᒪᔪᐃᑦ ᐊᑦᑕᓇᖅᑐᒦᑦᑐᑦ ᒪᓕᒐᖓᓂ” ᑕᒪᓐᓇ ᐱᓕᕆᖃᑎᒌᓐᓂᑦᑎᓐᓂ ᓇᓗᓇᐃᖅᓯᒍᑕᐅᓗᓂ 

ᓯᕗᒧᐊᑉᐸᓪᓕᐊᑎᓪᓗᑕ ᐅᑎᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐊᑐᓕᖅᑎᑕᐅᒍᑎᖏᑦ ᐆᒪᔪᐃᑦ 

ᐊᑦᑕᓇᖅᑐᒦᑦᑐᑦ.  

 

 

 

 

 

 

ᖁᔭᓐᓇᒦᖅᑲᒋᑦ ᐃᑲᔪᖅᓰᓐᓇᕋᕕᑦ ᐅᑎᖅᑎᑦᓯᕙᓪᓕᐊᓂᕐᒨᖓᔪᓂᒃ ᐊᒻᒪᓗ ᓴᐳᑎᔭᐅᒋᐊᖃᕐᓂᖏᓐᓂ 

ᐅᒪᕐᒥᐅᑕᐃᑦ ᐊᑦᑕᓇᖅᑐᒦᑦᑐᑦ ᓄᖑᑐᐃᓐᓇᕆᐊᓕᓐᓂ, ᓂᕆᐅᑉᐳᖓᓗ ᐱᓕᕆᖃᑎᒌᒃᑲᓐᓂᕐᓂᐊᕐᓂᑎᓐᓂᒃ.  

 

 

ᑎᑎᕋᖅᑎᐅᔪᖅ, 

 

 

 

ᔮᓕᑕᓐ ᐅᐃᓪᑭᓐᓴᓐ, ᒪᓕᒐᓕᐅᖅᑎᒻᒪᕆᒃ (Jonathan Wilkinson, P.C., M.P.) 

ᒥᓂᔅᑕ ᐃᖃᓗᓕᕆᓂᕐᒧᑦ, ᐃᒪᕐᒥᐅᑕᓕᕆᓂᕐᒧᑦ ᐊᒻᒪᓗ ᑲᓇᑕᒥ ᓯᑯᓯᐅᖅᑎᓄᑦ ᒥᐊᓂᖅᓯᔩᑦ 

 

 

ᐃᓚᐅᖃᓯᐅᑎᔪᑦ: 

 

1. ᖃᓄᐃᓕᐅᕈᑎᑦᓴᐃᑦ ᐸᕐᓇᑕᐅᓯᒪᔪᑦ ᓴᖅᐱᓕᓐᓂ ᐊᖏᓂᖅᐸᐅᔪᓄᑦ, ᐅᐊᓐᓇᖅᐸᓯᐊᓂ ᓂᒋᕐᒥ 

ᐊᑦᓛᓐᑎᒃ ᐃᒪᕕᐊᓂ ᖃᑦᓯᐅᓂᖏᑦ [ᖃᓪᓗᓈᑎᑑᖓᔪᖅ ᑭᓯᐊᓂ] 

2. ᓇᐃᓪᓕᒋᐊᖅᓯᒪᔪᖅ ᑎᑎᕋᐅᑎᐅᓯᒪᔪᖅ ᖃᓄᐃᓕᐅᕈᑎᑦᓴᐃᑦ ᐸᕐᓇᐅᑏᑦ ᐱᔾᔪᑎᖃᖅᑐᑦ ᓴᖅᐱᓕᓐᓂ 

ᐊᖏᓂᖅᐸᐅᔪᓂᒃ, ᐅᐊᓐᓇᖅᐸᓯᐊᓂ ᓂᒋᕐᒥ ᐊᑦᓛᓐᑎᒃ ᖃᑦᓯᐅᓂᖏᑦ [ᐃᓄᒃᑎᑐᑦ] 

3. ᐋᖅᑭᒋᐊᖅᑕᐅᓯᒪᔪᖅ ᐅᑎᖅᑎᑦᓯᒐᓱᐊᕐᓂᕐᒧᑦ ᖃᓄᖅᑑᕈᑕᐅᓯᒪᔪᑦ ᐅᐊᓐᓇᕐᒥ ᐆᒐᐅᔭᐃᑦ ᐊᒻᒪᓗ 

ᐆᒐᐅᔭᐃᑦ ᑕᖅᓴᓖᑦ, ᐊᒻᒪᓗ ᐊᐅᓚᑦᓯᓂᕐᒧᑦ ᐸᕐᓇᐅᑎᐅᓯᒪᔪᑦ ᐊᑦᓛᓐᑎᒃ ᐆᒐᐅᔭᓄᑦ [ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ]  

4. ᖃᓄᐃᓕᐅᕈᑎᑦᓴᐃᑦ ᐸᕐᓇᑕᐅᓯᒪᔪᑦ ᐅᐊᓐᓇᕐᒥ ᐆᒐᐅᔭᐃᑦ ᐊᒻᒪᓗ ᐆᒐᐅᔭᐃᑦ ᑕᖅᓴᓖᑦ 

[ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ] 

 

 


